


18 ERMUAN ZER? 2007ko abendua 

Ermuon kontuon liburua kaleon 

A
zaroaren 24an, San 
Martin Kulturalaren 
baitan, Euskal 
Birusak martxan 

jarri duen "Ermuan kantuan" 
proiektua aurkeztu zen. 
Lehenengo kalejira hartan 
gainera, gonbidatu bereziak 
izan ziren ermuarrekin bate
ra, Donostiako Ba gera 
Euskara Elkarteko kantuzale
ak. Guztira, bi orduz aritu 

ABELTZANTZA 

Merkatua, 36-37 zbk.k 
Tfnoa. 943 17 05 84 

Ermua 

ziren makina bat lagun 
Ermuko kaleak euren abestie
kin girotzen. 

Kantatzeko liburua 

Hemendik aurrera egiten 
diren hitzorduetarako, Euskal 
Birusak kaleratu duen kantu
liburua eskuratu ahal izango 
da. Bertan, kalean abestuko 
diren zenbait kantu bildu di
ra, guztira 76 kantu. Lantal
deak kantuen aukeraketa egi
teko 70etik gora ermuarrei 
euren gustokoak ziren kan
tuen zerrenda eskatu zien. 
Hortik abiatu zen gaur egun 
poltsikorako moduko liburua 
dena eta Ermuko eta Mallabi
ko taberna, denda eta enpre
sen publizitatea du barruan, 
kantuekin batera. Diseinua 
Marcos Gimeno Vesga ermua
rrak egin du. 800 ale kaleratu 
dira eta Euskal Biruseko baz
kideek etxean jasoko dute 
doan. Bazkide ez direnek li
burua eskuratu nahi izanez 
gero, Xiripot eta Maribel libu
rudendetan eta Quetzal jan
tzidendan eros dezakete 5 
eurotan. Halaber, Euskal Bi
ruseko kideek abenduaren 
22an eguerdiko 12etatik 
14:00etara salgai jarriko di
tuzte plazan. 

Hurrengo hitzordua 

Abestea gustuko eta kale
rik kale kantuan egin nahi du
ten guztiek, abenduaren 
29an eguerdiko 12:00etan 
Orbe Kardinalaren plazan 
izango dute hurrengo hitzor
dua. Hilaren 27an entsegua 
egingo da arratsaldeko 7etan 
Lobianon. 

Euskal Birusak ekimen ho
nen bitartez, aintzinako zein 
gaur egungo kantuen ingu
ruan, adin guztietako ermua
rrak bildu eta une gozaga
rriak pasatzeko aukera eskai
ni nahi du. Horregatik susta
tzaileek argi utzi nahi dute, 
ez dela abesbatza profesio
nala eta kantuan egitea gus
tuko duen edonorentzat za
balik dagoen ekimena dela. 

ERMUA 

(Bizkaia) 

Proposamen kultural ho
nek baditu bestelako hel
buruak ere. Alde batetik, 
lagun artean kantatzeko 
ohitura berreskuratzea eta 
bestetik, ohitura hori eta 
horren inguruan sortzen di
ren harremanak, ermuarren 
artean euskararen erabile
ra areagotzeko erabiltzea. 

Era berean proiektuaren 
bultzatzaileek diotenez, 
Ermuan kantuan ekimenak, 
aukera emango du, "denon

tzako onuragarriak izango 

diren zenbait alor indar

tzeko, besteak beste, be

laundaldien arteko harre

manak, ondare kulturala

ren kontserbazioa, kultura 

parte-hartzailea eta kale

etako bizitasuna". 

